
I. DISPOSICIONS XERAIS

MINISTERIO DA PRESIDENCIA

13436 Real decreto 1087/2015, do 4 de decembro, sobre procedemento, condicions
e alcance do recofiecemento das prestacions de incapacidade permanente e
morte e supervivencia para o persoal das Forzas Armadas e das forzas e
corpos de seguridade do Estado derivado da sta inclusion no réxime xeral da
Seguridade Social.

A disposicion adicional terceira do texto refundido da Lei xeral da seguridade social,
aprobado polo Real decreto lexislativo 8/2015, do 30 de outubro, que deriva do artigo 20
do Real decreto lei 13/2010, do 3 de decembro, de actuacions no ambito fiscal, laboral e
liberalizadoras para fomentar o investimento e a creacién de emprego, recolle a inclusion
obrigatoria no réxime xeral da Seguridade Social, con efectos do 1 de xaneiro de 2011, do
persoal que se relaciona no artigo 2.1, con excepcion do comprendido na letra i), do texto
refundido da Lei de clases pasivas do Estado, aprobado polo Real decreto
lexislativo 670/1987, do 30 de abiril, para os efectos exclusivos do recollido na dita norma
e nas suas disposicidons de desenvolvemento.

Esta disposicion adicional terceira prevé, coas adaptacions que sexan precisas, o
respecto, para o persoal militar e das forzas e corpos de seguridade do Estado, do réxime
das pensidns extraordinarias previsto na normativa de clases pasivas do Estado, asi como
de determinadas especificidades relacionadas cos tribunais médicos para a declaracién da
incapacidade ou inutilidade do funcionario.

Por medio deste real decreto procédese, por tanto, ao desenvolvemento regulamentario
do disposto na disposicion adicional terceira do texto refundido da Lei xeral da seguridade
social, aprobado polo Real decreto lexislativo 8/2015, do 30 de outubro, para o citado
colectivo, en materia de incapacidade permanente e morte e supervivencia.

O respecto ao réxime das pensiéns extraordinarias previsto na normativa de clases
pasivas do Estado supén que o persoal das Forzas Armadas e das forzas e corpos de
seguridade do Estado, nos supostos de incapacidade permanente ou falecemento en acto
de servizo ou como consecuencia de atentado terrorista, tera dereito a pension que
corresponda conforme a normativa do réxime xeral da Seguridade Social, asi como a un
complemento extraordinario de pension equivalente & diferenza entre o importe da pensién
por continxencias profesionais da Seguridade Social e a contia da pension extraordinaria
que polo mesmo feito causante correspondese en aplicacién das normas do réxime de
clases pasivas do Estado. O dito complemento extraordinario financiarase mediante
achegas do Estado ao orzamento da Seguridade Social.

Asi mesmo, en consonancia co recollido na disposicion adicional terceira do texto
refundido da Lei xeral da seguridade social, aprobado polo Real decreto lexislativo 8/2015,
do 30 de outubro, que indica que a integracién dos funcionarios de novo ingreso no réxime
xeral da Seguridade Social o é para os exclusivos efectos de clases pasivas, mantense a
accion protectora xestionada polas respectivas mutualidades de funcionarios.

Tamén se regula o procedemento para o recofiecemento das prestacions pola entidade
xestora da Seguridade Social. A cuestién mais significativa deste procedemento reside no
mantemento das xuntas médico periciais da sanidade militar, os 6rganos periciais
especializados en materia de saude na Garda Civil e os tribunais médicos da Policia
Nacional para avaliar a perda de condicidns psicofisicas do persoal das Forzas Armadas
e das forzas e corpos de seguridade do Estado.

Sobre este real decreto emitiron informe o Consello de Persoal das Forzas Armadas,
o Consello da Garda Civil e o Consello de Policia.

Por isto, en virtude das facultades recollidas na disposicion derradeira primeira do Real
decreto lei 13/2010, do 3 de decembro, por proposta da ministra de Emprego e Seguridade



BOLETIN OFICIAL DEL ESTADO

Suplemento en lingua galega ao nim. 296 Venres 11 de decembro de 2015

Social, do ministro de Defensa e do ministro do Interior, coa aprobacion previa do ministro
de Facenda e Administracions Publicas, de acordo co Consello de Estado e logo de
deliberacion do Consello de Ministros na sua reunién do dia 4 de decembro de 2015,

DISPONO:

CAPITULO |
Disposicions xerais

Artigo 1. Obxecto.

Este real decreto ten por obxecto regular, en materia de incapacidade permanente e
morte e supervivencia, as condiciéns e o alcance da integracion no réxime xeral da
Seguridade Social do persoal ao servizo das Forzas Armadas e das forzas e corpos de
seguridade do Estado, sempre que o acceso a condicién de que se trate se producise a
partir do 1 de xaneiro de 2011, asi como o procedemento para o recofiecemento das ditas
prestacions.

Artigo 2. Ambito persoal de aplicacion.
Encéntranse incluidos no ambito de aplicacion deste real decreto:
a) O persoal militar que se indica a seguir:

1.° Os militares de carreira que mantefien unha relacién de servizos profesionais de
caracter permanente.

2.° Os militares de complemento que mantefien unha relaciéon de servizos
profesionais de caracter temporal.

3.° Os militares de tropa e marifieiria que mantefien unha relacién de servizos de
caracter temporal.

4.° Os alumnos que ingresen nos centros docentes militares que mantefien unha
relacidon de servizos sen vinculacion profesional.

5.° Os reservistas cando se incorporen as Forzas Armadas que mantefien unha
relacion de servizos sen vinculacién profesional, nos termos previstos no artigo 134 da
Lei 39/2007, do 19 de novembro, da carreira militar.

b) O persoal do corpo da Garda Civil que se indica a continuacion:

1.° Os militares de carreira da Garda Civil que mantefien unha relacion de servizos
profesionais de caracter permanente.

2.° Os alumnos dos centros docentes de formacion da Garda Civil que mantefien
unha relacion de servizos sen vinculacion profesional.

c) Os membros da Policia Nacional que a continuacion se indican:

1.° Os funcionarios de carreira do dito corpo.
2.° Os inspectores-alumnos.
3.° Os policias-alumnos.

Artigo 3. Ambito material de aplicacion.

1. A cobertura e o recofiecemento das prestacions por incapacidade permanente e
morte e supervivencia do persoal a que se refire o artigo anterior levarase a cabo conforme
as normas reguladoras do réxime xeral da Seguridade Social, coas particularidades que
se regulan neste real decreto.

2. Non obstante, o persoal das Forzas Armadas e da Garda Civil queda excluido da
proteccion outorgada polo réxime xeral da Seguridade Social correspondente a

incapacidade permanente parcial, as lesions permanentes non invalidantes e ao
complemento de grande invalidez a que se refire o artigo 196.4 do texto refundido da Lei
xeral da seguridade social, aprobado polo Real decreto lexislativo 8/2015, do 30 de
outubro. Para as ditas continxencias manterase a accion protectora prevista na normativa
especifica do réxime especial da Seguridade Social das Forzas Armadas.

3. O persoal da Policia Nacional queda igualmente excluido da proteccion da
incapacidade permanente parcial, das lesidns permanentes non invalidantes e do
complemento de grande invalidez a que se refire o precepto citado no ndmero anterior.
Para as ditas continxencias manterase a accion protectora prevista na normativa especifica
do réxime especial da Seguridade Social dos funcionarios civis do Estado.

CAPITULO Il

Procedemento para o recoiiecemento de prestacidons

Seccion 1.2 Incapacidade permanente

Artigo 4. Procedemento para a avaliaciéon das condiciéns psicofisicas do persoal das
Forzas Armadas e da Garda Civil.

1. Sera competencia do Ministerio de Defensa, calquera que sexa a entidade xestora
ou entidade colaboradora que cubra a continxencia de que se trate:

a) Para o persoal das Forzas Armadas, determinar se existe insuficiencia de
condicions psicofisicas segundo o procedemento previsto nos artigos 83 e 120 da
Lei 39/2007, do 19 de novembro.

b) Para o persoal da Garda Civil, determinar se existe insuficiencia de condiciéns
psicofisicas segundo o procedemento previsto nos artigos 57 e 100 da Lei 29/2014, do 28
de novembro, de réxime do persoal da Garda Civil.

2. No marco do expediente para a determinaciéon das condiciéns psicofisicas o
Ministerio de Defensa efectuara as seguintes actuacions:

a) Conformar, a través da sanidade militar, a historia clinica que debe servir de base
no procedemento para a avaliacion e cualificacion das situacidons de incapacidade
permanente que afecten o persoal militar e da Garda Civil.

b) Emitir, a través da Xunta Médico Pericial, un informe médico de sintese en que
quedaran recollidos o historial clinico da sanidade militar, os informes doutros facultativos
que proporcione o interesado e, se for 0 caso, o resultado das probas complementarias
que se solicitasen.

c) Emitir un ditame a Xunta Médico Pericial ou o persoal especializado competente
en materia de saude na Garda Civil, constituido como érgano médico pericial, no cal se
avalien as condiciéns psicofisicas do interesado para o exercicio da funcion militar ou de
garda civil.

O ditame emitido pola Xunta Médico Pericial ou polo persoal especializado competente
en materia de saude da Garda Civil podera determinar:

1.° A aptitude plena para o exercicio da profesion militar ou de garda civil.

2.° A perda total das condicidns psicofisicas para o exercicio da profesién militar ou
de garda civil que ocasiona unha incapacidade, asi como, se for o caso, a sua orixe en
acto de servizo.

3.° A existencia de anomalias no comportamento e/ou variantes desadaptativas en
relacion con trazos da personalidade incompatibles coa funcién militar ou de garda civil,
que non fosen agravadas polo servizo, non detectadas nas probas de ingreso e
preexistentes ao ingreso.

d) Emitir o 6rgano competente resolucion en que se declare, segundo os casos, 0
cesamento da relacion de servizos profesionais en virtude de retiro ou a rescisién do
compromiso por insuficiencia de condiciéns psicofisicas.

3. Arresolucion do 6rgano competente do Ministerio de Defensa a que se refire a
letra d) do niumero anterior pronunciarase, se for o caso, sobre a orixe da continxencia en
acto de servizo e notificarase ao interesado, xunto co ditame emitido para o efecto, o
historial clinico e o informe médico de sintese.

A dita resolucién do érgano competente do Ministerio de Defensa sera vinculante para
o Instituto Nacional da Seguridade Social no seu pronunciamento sobre a perda de
condiciodns psicofisicas que implique a anulacién da capacidade do interesado para o
exercicio da profesion militar ou de garda civil.

Artigo 5. Procedemento para a avaliacion das aptitudes psicofisicas do persoal da Policia
Nacional.

1. Sera competencia do Ministerio do Interior, calquera que sexa a entidade xestora
ou entidade colaboradora que cubra a continxencia de que se trate, a avaliacién da
insuficiencia das aptitudes psicofisicas do persoal da Policia Nacional para o desempefio
da sua funcién policial, de acordo co previsto na Lei organica 9/2015, do 28 de xullo, de
réxime de persoal da Policia Nacional.

2. No marco do expediente para a determinacion das aptitudes psicofisicas, o
Ministerio do Interior efectuara as seguintes actuacions:

a) Solicitar do interesado, a través do Tribunal Médico da Direccion Xeral da Policia,
a historia clinica que debe servir de base no procedemento para a avaliacion e cualificacion
das situacions de incapacidade permanente que afecten o persoal da Policia Nacional, asi
como, se for o caso, requirir da entidade que preste a asistencia sanitaria ao funcionario,
a través da Mutualidade Xeral de Funcionarios Civis do Estado, a practica das probas
diagndsticas que se consideren necesarias para tales efectos.

b) Emitir, a través do Tribunal Médico da Direccion Xeral da Policia, o informe médico
de sintese no cal quedaran recollidos o historial clinico, os informes doutros facultativos
que proporcione o interesado e, se for 0 caso, o resultado das probas complementarias
que se solicitasen.

¢) Emitir un ditame o citado Tribunal Médico no cal se avalien as aptitudes psicofisicas
do interesado para o exercicio da profesién de funcionario da Policia Nacional.

O ditame emitido polo Tribunal Médico podera determinar:

1.° A aptitude plena para o desempefio das funciéns propias da Policia Nacional.

2.° A perda total das condiciéns psicofisicas para o exercicio da profesién de Policia
Nacional, que ocasiona unha incapacidade.

3.° A existencia de anomalias no comportamento e/ou variantes desadaptativas en
relaciéon con trazos da personalidade incompatibles coa funcién de policia, que non fosen
agravadas polo servizo, non detectadas nas probas de ingreso e preexistentes ao ingreso.

d) Emitir o 6rgano competente resolucion en que se declare o cesamento da relacion
de servizos profesionais en virtude de incapacidade.

3. A resolucion do érgano competente do Ministerio do Interior a que se refire a
letra d) do nimero anterior pronunciarase, se for o caso, sobre a orixe da continxencia en
acto de servizo e notificarase ao interesado. Igualmente, remitiraselle o ditame do Tribunal
Médico da Direccion Xeral da Policia, o historial clinico e o informe médico de sintese.

A resolucion do érgano competente do Ministerio do Interior sera vinculante para o
Instituto Nacional da Seguridade Social no seu pronunciamento sobre a perda de
condiciéns psicofisicas que implique a anulacién da capacidade do interesado para o
exercicio da profesion de funcionario da Policia Nacional.

Artigo 6. Competencia en relacién co procedemento para o recofiecemento do dereito as
prestacidons econémicas.

1. Sera competencia do Instituto Nacional da Seguridade Social:

a) Avaliar, cualificar e revisar a incapacidade permanente nos graos de total e
absoluta conforme o disposto no artigo 194 do texto refundido da Lei xeral da seguridade
social. Para a cualificacion da incapacidade permanente en grao de total sera vinculante
para ese instituto a resolucién do érgano competente do Ministerio de Defensa ou do
Interior no seu pronunciamento sobre a perda de condicidns psicofisicas que implique a
anulacion da capacidade do interesado para o exercicio da profesion militar, de garda civil
ou de funcionario da Policia Nacional.

b) Recofiecer o dereito as prestaciéns econdmicas contributivas da Seguridade
Social por incapacidade permanente, nos graos de incapacidade permanente total para a
profesion habitual e incapacidade permanente absoluta para todo traballo.

c) Cantas outras funcions e competencias lle estean atribuidas pola lexislacion
vixente en materias analogas as enumeradas nas letras anteriores, en canto entidade
xestora da Seguridade Social, e para as prestacions cuxa xestidon ten encomendada.

d) Determinar a continxencia, comun ou profesional, que orixine a situacién de
incapacidade permanente do persoal militar, de garda civil ou do funcionario da Policia
Nacional atendendo, se for o caso, a declaracién previa de acto de servizo emitida pola
autoridade competente do Ministerio de Defensa ou do Ministerio do Interior.

e) Determinar a entidade responsable do aboamento das prestaciéns econémicas de
incapacidade permanente.

2. Para o exercicio das facultades sinaladas no niumero anterior seran competentes
os directores provinciais do Instituto Nacional da Seguridade Social da provincia en que
tefia o seu domicilio o interesado.

Artigo 7. Tramitacién do procedemento para o recofiecemento do dereito as prestacions
economicas.

1. O procedemento para avaliar a incapacidade para o recofiecemento do dereito as
prestaciéns econdmicas por incapacidade permanente iniciarase por instancia do
interesado ou do seu representante legal, ante o Instituto Nacional da Seguridade Social,
unha vez emitida polo érgano competente do Ministerio de Defensa a resolucion en que se
acorde o cesamento da relacion de servizos profesionais en virtude de retiro ou a rescision
do compromiso por insuficiencia de condicions psicofisicas, ou polo drgano competente do
Ministerio do Interior o cesamento da relacién de servizos profesionais en virtude de
incapacidade permanente.

2. Para tales efectos, o interesado debera presentar ante a direccion provincial do
Instituto Nacional da Seguridade Social a solicitude no modelo oficial correspondente, a cal
se xuntara a documentacion sinalada nela.

O persoal das Forzas Armadas ou da Garda Civil presentara, xunto coa solicitude, a
resolucion do 6rgano competente do Ministerio de Defensa en que se declare, se for o
caso, o cesamento da relacion de servizos profesionais en virtude de retiro ou a resolucion
do compromiso por perda de condicions psicofisicas, a que se refire o artigo 4.2.d), asi
como os restantes documentos recibidos e que se citan no artigo 4.

O persoal da Policia Nacional presentara, xunto coa solicitude, a resolucion do 6rgano
competente do Ministerio do Interior en que se declare o cesamento da relacién de
servizos profesionais en virtude de incapacidade permanente, a que se refire o artigo 5.2.d),
asi como os restantes documentos recibidos e que se citan no artigo 5.

3. Unha vez presentada a solicitude, o Equipo de Valoracion de Incapacidades
emitird e elevara ao director provincial do Instituto Nacional da Seguridade Social un
ditame-proposta sobre a anulaciéon ou diminucién da capacidade para o traballo por
existencia de situaciéns de incapacidade permanente, cualificacion destas situacions nos
graos de incapacidade permanente total ou absoluta e continxencia determinante, asi

como o prazo a partir do cal se podera instar a revision de grao por agravacion ou melloria.
Para tales efectos, tera en conta a resolucién do 6rgano competente do Ministerio de
Defensa ou do Interior nos termos previstos nos artigos 4.3 e 5.3.

4. Cando as caracteristicas clinicas do interesado o aconsellen, ou cando a
informacion clinica que figure no expediente resulte insuficiente, o Instituto Nacional da
Seguridade Social podera solicitar a Sanidade Militar ou & Direccion Xeral da Policia a
emision doutros informes e a practica de probas e exploracidéns complementarias.

5. O procedemento sera impulsado de oficio e adecuarase as normas xerais do Real
decreto 1300/1995, do 21 de xullo, polo que se desenvolve, en materia de incapacidades
laborais do sistema da Seguridade Social, a Lei 42/1994, do 30 de decembro, de medidas
fiscais, administrativas e de orde social, e as disposicions de desenvolvemento deste real
decreto.

Artigo 8. Resolucién do procedemento.

1. Os directores provinciais do Instituto Nacional da Seguridade Social deberan ditar
resolucién expresa en todos os procedementos incoados, e recofieceran, se for o caso, as
prestacions que correspondan ao grao de incapacidade permanente total ou incapacidade
permanente absoluta recofiecido ao interesado, conforme o disposto no artigo 194 do texto
refundido da Lei xeral da seguridade social, sempre que concorran e se acrediten o resto
de condicions e requisitos exixidos en cada caso.

Non obstante, cando a resolucion non se dite no prazo de cento trinta e cinco dias,
computados desde a data de presentaciéon da solicitude na direcciéon provincial
correspondente do Instituto Nacional da Seguridade Social, a solicitude entenderase
denegada por silencio administrativo, caso en que o interesado podera exercer as accions
que lle confire o artigo 71 da Lei 36/2011, do 10 de outubro, reguladora da xurisdicién
social.

2. Declarada a incapacidade permanente, o feito causante desta entenderase
producido na data da resolucion do 6rgano competente do Ministerio de Defensa ou do
Ministerio do Interior en que se declare o cesamento da relacién de servizos profesionais,
e os efectos econdmicos da correspondente pension iniciaranse ao dia seguinte, sempre
que a solicitude se presentase dentro dos tres meses seguintes a citada resoluciéon. Noutro
caso, os efectos econdmicos produciranse cunha retroactividade maxima de tres meses
contados desde a data da solicitude.

3. As resolucions administrativas a que se refire 0 numero 1 deste artigo seran
inmediatamente executivas.

Artigo 9. Revisiéon de grao.

Toda resolucién, inicial ou de revision, da entidade xestora pola que se recofieza o
dereito as prestacions de incapacidade permanente, no grao de incapacidade permanente
total ou absoluta, ou se confirme o grao recofiecido previamente, fara constar
necesariamente o prazo a partir do cal se podera instar a revision por agravacion ou
melloria do estado invalidante, nos termos e condicidns previstos no artigo 200.2 do texto
refundido da Lei xeral da seguridade social.

As revisions fundadas en erro de diagnéstico poderanse levar a cabo en calquera
momento, sempre que o interesado non cumprise a idade ordinaria de xubilacién que lle
corresponda.

Artigo 10. Compatibilidade.

Naqueles supostos en que o beneficiario dunha pensién de incapacidade permanente
total derivada de acto de servizo compatibilice a sua percepcién cunha actividade por
conta propia ou allea, distinta & que vifia realizando para o Estado, procederase de novo
ao calculo do complemento extraordinario de pensién con cargo ao orzamento do Estado
de acordo coas normas do réxime de clases pasivas do Estado.

Seccién 2.2 Morte e supervivencia

Artigo 11.  Prestacions.

En caso de falecemento, o persoal comprendido no artigo 2 podera causar dereito a
prestacions de viuvez, orfandade ou en favor de familiares de acordo coa normativa do
réxime xeral da Seguridade Social, sen prexuizo das particularidades establecidas en caso
de falecemento en acto de servizo.

Artigo 12.  Procedemento para o recofiecemento do dereito as prestacions econémicas.

1. Cando o falecemento do causante se produza por enfermidade comun ou
accidente non laboral, os beneficiarios que se consideren con dereito a prestacions do
réxime xeral da Seguridade Social, ou os seus representantes legais, poderan solicitar as
correspondentes prestacions ante o Instituto Nacional da Seguridade Social.

2. En todo caso, correspondera a dita entidade xestora, a través do Equipo de
Valoracion de Incapacidades, a avaliacidon da incapacidade para o traballo para efectos do
recofiecemento da condicion de beneficiario do dereito &s prestaciéons por morte e
supervivencia.

3. Os directores provinciais do Instituto Nacional da Seguridade Social deberan ditar
resolucién expresa en todos os procedementos incoados para o efecto e recofieceran as
prestacions que correspondan.

Seccién 3.2 Particularidades en relacién coas prestacions derivadas de acto de servizo

Artigo 13. Prestacions.

No suposto de incapacidade permanente ou falecemento en acto de servizo declarado
pola autoridade competente do Ministerio de Defensa ou do Interior, recofiecerase ao
persoal das Forzas Armadas ou das forzas e corpos de seguridade do Estado, ou aos seus
familiares con dereito a pensién, a pensiéon que corresponda conforme a normativa do
réxime xeral da Seguridade Social, asi como un complemento extraordinario de pension
equivalente & diferenza entre o importe da pensién por continxencias profesionais da
Seguridade Social e a contia da pensién extraordinaria que polo mesmo feito
correspondese, se for o caso, en aplicacién das normas do réxime de clases pasivas do
Estado.

Artigo 14. Especialidades do procedemento para o recofiecemento das prestacions
econdémicas derivadas da incapacidade permanente por acto de servizo.

O procedemento para o recofiecemento das prestacions econémicas derivadas da
incapacidade permanente por acto de servizo sera o descrito na seccion 1.2 do capitulo Il
deste real decreto, coas especialidades que se describen a seguir:

a) Persoal das Forzas Armadas e da Garda Civil:

1.° Unha vez ditada pola autoridade competente do Ministerio de Defensa a
resolucion que declare que a incapacidade permanente se produciu en acto de servizo ou
como consecuencia del, ou en atentado terrorista, notificarase ao interesado a resolucion
correspondente, que ira acompafada do informe técnico de antecedentes en que se basee
a dita resolucién. A citada resolucién xuntarase a certificacion emitida pola Direccion Xeral
de Persoal do Ministerio de Defensa en que conste o importe mensual e anual da pensién
extraordinaria que na data de cesamento da relacién de servizos correspondese ao
interesado de terlle sido de aplicacion o réxime de clases pasivas do Estado.

2.° O recofiecemento das pensiéns efectuarase por solicitude do interesado no
modelo oficial correspondente, que se debera presentar ante o Instituto Nacional da
Seguridade Social ou a mutua colaboradora coa Seguridade Social, en funcién de quen

tefia asumida a cobertura da continxencia profesional. No suposto de que estea asumida
pola entidade colaboradora, esta incorporarase ao procedemento como parte interesada e
achegara, pola sua vez, o expediente previo e farao chegar & direccion provincial do
Instituto Nacional da Seguridade Social correspondente ao domicilio do interesado.

A solicitude deberase xuntar, ademais da documentacion exixida nela, a resolucion do
organo competente do Ministerio de Defensa e os documentos que se prevén no artigo 4.3,
asi como a resolucion e os demais documentos mencionados no ordinal anterior.

b) Persoal da Policia Nacional:

1.° Unha vez ditada pola autoridade competente do Ministerio do Interior, logo de
informe preceptivo e vinculante da Direccion Xeral de Custos de Persoal e Pensions
Publicas do Ministerio de Facenda e Administracions Publicas, a resolucién que declare
que a incapacidade permanente se produciu en acto de servizo ou como consecuencia
deste, ou en atentado terrorista, notificarase ao interesado a resolucién correspondente. A
citada resolucioén xuntarase a certificacion emitida pola Direccion Xeral da Policia, logo de
informe preceptivo e vinculante da Direccion Xeral de Custos de Persoal e Pensions
Publicas do Ministerio de Facenda e Administraciéns Publicas, en que conste o importe
mensual e anual da pension extraordinaria que na data de cesamento da relacién de
servizos lle correspondese ao interesado de terlle sido de aplicacion o réxime de clases
pasivas do Estado.

2.° O recofiecemento das pensions efectuarase mediante solicitude do interesado no
modelo oficial correspondente, presentada ante o Instituto Nacional da Seguridade Social
ou a mutua colaboradora coa Seguridade Social, en funciéon de quen tefia asumida a
cobertura da continxencia profesional. No suposto de que estea asumida pola entidade
colaboradora, esta incorporarase ao procedemento como parte interesada e proporcionara,
pola sua vez, o expediente previo e farao chegar a direccion provincial do Instituto Nacional
da Seguridade Social correspondente ao domicilio do interesado.

A solicitude deberase xuntar, ademais da documentacion exixida nela, a resolucién do
organo competente do Ministerio do Interior e os documentos que se prevén no artigo 5.3,
asi como a resolucion e os demais documentos mencionados no ordinal anterior.

Artigo 15. Especialidades do procedemento para o recofiecemento das prestacions
econdmicas derivadas de falecemento por acto de servizo.

O procedemento para o recofiecemento das prestacions econémicas derivadas do
falecemento por acto de servizo serd o descrito na seccion 2.2 do capitulo Il deste real
decreto, coas especialidades que se recollen a continuacion:

a) Persoal das Forzas Armadas e da Garda Civil:

1.° Unha vez ditada pola autoridade competente do Ministerio de Defensa a
declaracion de que o falecemento se produciu en acto de servizo ou como consecuencia
del, ou en atentado terrorista, notificarase aos familiares do causante a resolucién
correspondente, que ira acompafada do informe técnico de antecedentes en que se basee
a dita resolucion.

Os beneficiarios do falecido en acto de servizo que se consideren con dereito a
pension do réxime xeral da Seguridade Social solicitardn a Direccion Xeral de Persoal do
Ministerio de Defensa a emision dun certificado en que conste o importe mensual e anual
da pension extraordinaria que lles corresponderia na data de falecemento do causante, de
terlle sido de aplicacion a este o réxime de clases pasivas do Estado.

2.° O recofiecemento das pensiéns efectuarase mediante solicitude do interesado,
presentada ante o Instituto Nacional da Seguridade Social ou a mutua colaboradora coa
Seguridade Social, en funcion de quen tefia asumida a cobertura da continxencia
profesional.

A solicitude deberase xuntar, ademais da documentacién recollida nela, a resolucién
do 6rgano competente do Ministerio de Defensa en que declare o falecemento en acto de

servizo ou en atentado terrorista, xunto co informe técnico de antecedentes en que se
basee a dita resolucién e a certificacion emitida pola Direccion Xeral de Persoal do
Ministerio de Defensa mencionada no ordinal anterior.

b) Persoal da Policia Nacional:

1.° Unha vez ditada pola autoridade competente do Ministerio do Interior, logo de
informe preceptivo e vinculante da Direccion Xeral de Custos de Persoal e Pensions
Publicas do Ministerio de Facenda e Administraciéns Publicas, a declaracion de que o
falecemento se produciu en acto de servizo ou como consecuencia deste, ou en atentado
terrorista, notificarase aos familiares do causante a resolucion correspondente.

Os beneficiarios do falecido en acto de servizo que se consideren con dereito a
pensién do réxime xeral da Seguridade Social solicitaran a Direccién Xeral da Policia a
emision dun certificado, logo de informe vinculante da Direccion Xeral de Custos de
Persoal e Pensidns Publicas do Ministerio de Facenda e Administracions Publicas, en que
conste o importe mensual e anual da pension extraordinaria que lles corresponderia na
data de falecemento do causante, de terlle sido de aplicacion a este o réxime de clases
pasivas do Estado.

2.° O recofiecemento das pensions efectuarase por solicitude do interesado, que se
debera presentar ante o Instituto Nacional da Seguridade Social ou a mutua colaboradora
coa Seguridade Social, en funcién de quen tefia asumida a cobertura da continxencia
profesional.

3.° A solicitude deberase xuntar, ademais da documentacién recollida nela, a
resolucién prevista no ordinal 1.°

O recofiecemento das prestacions correspondera ao Instituto Nacional da Seguridade
Social ou a mutua colaboradora coa Seguridade Social, en funcién de quen tefia asumida
a cobertura da continxencia profesional.

Artigo 16.  Financiamento.

A diferenza de gasto producida entre os importes das pensions derivadas de
continxencias profesionais que correspondan en aplicacion da normativa do réxime xeral
de Seguridade Social e a contia das pensiéns extraordinarias que polo mesmo feito
causante correspondesen en aplicacion do texto refundido da Lei de clases pasivas do
Estado, aprobado polo Real decreto lexislativo 670/1987, do 30 de abril, financiarase con
cargo ao crédito orzamentario da seccion 07 de clases pasivas do orzamento de gastos do
Estado. As citadas achegas teran caracter mensual e ordenaranse por doceavas partes do
crédito inicial.

Disposiciéon adicional primeira. Financiamento de pensions derivadas de atentado
terrorista.

As pensions derivadas de atentado terrorista causadas polo persoal incluido no @mbito
de aplicacion deste real decreto non lles resultara de aplicacion o sistema de financiamento
previsto no artigo 6 do Real decreto 1576/1990, do 7 de decembro, polo que se regula a
concesién no sistema da Seguridade Social de pensions extraordinarias motivadas por
actos de terrorismo, e seralles de aplicacion o disposto no artigo 16 deste real decreto.

Disposicion adicional sequnda. Declaracion das continxencias profesionais.

Os actos de servizo que orixinen o recofiecemento ao persoal incluido no ambito de
aplicacion deste real decreto de prestacidns derivadas de continxencias profesionais
deberan ser declarados e notificados polos érganos competentes do Ministerio de Defensa
e do Ministerio do Interior, a través dos sistemas de informacion de declaracién de
continxencias profesionais vixentes en cada momento que se determinen.

Disposicion adicional terceira. Coordinacion dos equipos de valoracién de incapacidades,
xuntas médico periciais, drganos periciais especializados en materia de saude da
Garda Civil e tribunais médicos.

O secretario de Estado da Seguridade Social, oidos os érganos competentes dos
ministerios de Defensa e do Interior, podera ditar as resoluciéns necesarias para coordinar
as actuacions dos equipos de valoracion de incapacidades, xuntas médico periciais,
drganos periciais especializados en materia de saude da Garda Civil e tribunais médicos.

Disposicién transitoria primeira. Vixencia transitoria de normativa anterior.

As referencias contidas neste real decreto aos equipos de valoracién de incapacidades
do Instituto Nacional da Seguridade Social entenderanse feitas & Comision de Avaliacién
de Incapacidades do Instituto Nacional da Seguridade Social naquelas provincias onde
ainda non se constituiron os referidos equipos e mentres non se constitlan e entren en
funcionamento.

Disposicion transitoria segunda. Réxime transitorio de determinadas referencias
normativas.

En canto non se produza a entrada en vigor do texto refundido da Lei xeral da
seguridade social, aprobado polo Real decreto lexislativo 8/2015, do 30 de outubro, as
referencias efectuadas nos artigos 3.2, 6.1.a), 8.1 e 9 deste real decreto aos
artigos 196.4, 194 e 200.2 do dito texto refundido entenderanse efectuadas aos
artigos 139.4, 137 e 143.2, respectivamente, do texto refundido da Lei xeral da seguridade
social, aprobado polo Real decreto lexislativo 1/1994, do 20 de xufio.

Asi mesmo, as referencias efectuadas na parte expositiva deste real decreto a
disposicion adicional terceira do texto refundido da Lei xeral da seguridade social,
aprobado polo Real decreto lexislativo 8/2015, do 30 de outubro, deberanse entender
efectuadas ao artigo 20 do Real decreto lei 13/2010, do 3 de decembro, de actuaciéns no
ambito fiscal, laboral e liberalizadoras para fomentar o investimento e a creacién de
emprego.

Disposicion derrogatoria unica. Derrogacién normativa.

Quedan derrogadas cantas disposiciéns de igual ou inferior rango se opofan ao
establecido neste real decreto.

Disposicién derradeira primeira. Titulo competencial.

Este real decreto ditase ao abeiro do disposto no artigo 149.1.17.2 da Constitucion,
que atrible ao Estado a competencia exclusiva en materia de réxime econémico da
Seguridade Social.

Disposicion derradeira segunda. Modificacién do Regulamento xeral do mutualismo
administrativo, aprobado polo Real decreto 375/2003, do 28 de marzo.

Engadese unha nova disposicién adicional, a décimo segunda, ao Regulamento xeral
do mutualismo administrativo, aprobado polo Real decreto 375/2003, do 28 de marzo, coa
seguinte redaccion:

«Disposicién adicional décimo segunda. Valoracién das lesions permanentes non
invalidantes dos funcionarios da Policia Nacional.

Para efectos do recofiecemento pola Mutualidade Xeral de Funcionarios Civis
do Estado das prestacions previstas no artigo 110 deste regulamento, os ditames
emitidos polo Tribunal Médico da Policia para a avaliacion das aptitudes psicofisicas
dos funcionarios da Policia Nacional, con independencia da sua inclusién no réxime

xeral da Seguridade Social ou no réxime de clases pasivas do Estado, nos casos en
que determinen a existencia de lesiéns permanentes non invalidantes incluiran a
sua valoracion conforme o baremo legalmente establecido.»

Disposicién derradeira terceira. Facultades de desenvolvemento e aplicacion.

Facultase a ministra de Emprego e Seguridade Social para ditar as normas necesarias
para a aplicacion e o desenvolvemento deste real decreto, asi como para a coordinacion
dos procedementos necesarios para a aplicacion da norma.

Facultanse tamén os ministros de Defensa, do Interior e de Facenda e Administracions
Pudblicas para, no ambito das suas respectivas competencias, ditar as normas necesarias
para a aplicacién deste real decreto.

Disposicion derradeira cuarta. Entrada en vigor.

O presente real decreto entrara en vigor o dia seguinte ao da sua publicaciéon no
«Boletin Oficial del Estado». Non obstante, o disposto na seccién 3.2 do capitulo Il sera de
aplicacion aos feitos causantes acaecidos desde o 1 de xaneiro de 2011.

Dado en Madrid o 4 de decembro de 2015.
FELIPE R.

A vicepresidenta do Goberno e ministra da Presidencia,
SORAYA SAENZ DE SANTAMARIAANTON

http://lwww.boe.es BOLETIN OFICIAL DEL ESTADO D. L.: M-1/1958 - ISSN: 0212-033X




